
ᓄᓇᕗᒻᒥ ᒪᓕᒐᓕᐅᖅᑏᑦ: 

 

ᖁᕕᐊᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᖑᓯᒪᔪᒥᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᕐᕌᒍᖓᑕ ᓄᙳᐊᓄᑦ ᒫᑦᓯ 31, 2007. 

 

 

 

 

 

 

 

 ᐹᓪ ᐅᑲᓕᖅ ᓯᕗᓕᖅᑎ 

ᓯᕗᓕᖅᑎ ᐹᓪ ᐅᑲᓕᖅ 

ᒥᓂᔅᑕ ᑲᒪᒋᔭᖃᕐᑐᖅ 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ 
 

 

 

ᒥᓂᔅᑕᒧᑦ: 

 

ᐅᐱᒍᓱᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖑᓯᒪᔪᓂᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᕐᕌᒎᑉ ᓄᙳᐊᓄᑦ ᒫᑦᓯ 31, 2007. 

 

 

ᐱᖃᓐᓇᕆᔭᐃᑦ ᑐᓂᓯᔪᖅ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨ 
 

1. ᓴᙱᓂᖃᕈᑎᖏᑦ 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ (ᐱᖁᔭᖅ), ᓴᖅᑭᖅᑕᐅᓚᐅᖅᓯᒪᔪᖅ ᐅᐱᕐᖔᖓᓂ 

2001, ᓴᙱᓂᖃᖅᑎᑦᓯᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᖃᐅᔾᔨᒋᐊᖅᑎᐅᔪᓐᓇᕐᓗᑎᒃ 

ᒥᓂᔅᑕᓄᑦ ᐆᒻᒪᖅᑯᑏᑦ ᐊᑭᖏᓐᓂᒃ ᐊᒻᒪᓗ ᑖᒃᓰᔭᕈᑎᓂᒃ ᐊᑭᓕᖅᓱᖅᑕᐅᑎᑕᐅᓂᐊᖅᑐᓂᒃ ᑎᓕᔭᐅᓯᒪᔪᓄᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓂᒃ ᓴᖅᑭᐅᒪᔪᓂᒃ ᑐᒃᓯᕋᕐᕕᐅᔪᓐᓇᖅᑐᑎᒃ ᐊᒻᒪᓗ 

ᑎᓕᔭᐅᔾᔪᑎᖃᕈᓐᓇᖅᑐᑎᒃ ᒥᓂᔅᑕᖓᓄᑦ ᑲᒪᒋᔭᖃᖅᑐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ. 
 

ᐱᖁᔭᖅᑎᒍᑦ, ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᖁᓪᓗᒋᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ; ᐆᒻᒪᖅᑯᑎᓕᕆᔩᑦ 

ᐅᕝᕙᓗ ᐃᓚᒋᔭᐅᔾᔪᑎᖃᖅᑐᑦ ᖁᑦᑎᓐᓂᓕᕇᓄᑦ ᐆᒻᒪᖅᑯᑎᓕᕆᔨᓄᑦ ᑎᓕᔭᐅᓯᒪᔪᓄᑦ ᒪᓕᒐᖏᑎᒍᑦ: 
 

ᐆᒻᒪᖅᑯᑎᓕᕆᔩᑦ ᑐᑭᖓ ᐃᒪᓐᓇ ᓇᓗᓇᐃᖅᑕᐅᓯᒪᔪᖅ: 
 

 ᓇᓪᓕᐊᑐᐃᓐᓇᖅ ᐊᑐᐃᓐᓇᐅᑎᑦᓯᔨ ᓂᐅᕕᐊᑦᓴᓂᒃ ᐅᕝᕙᓗ ᐱᔨᑦᓯᕋᐅᑎᓂᒃ ᑭᒃᑯᑐᐃᓐᓇᕐᓄᑦ: 
 

a) ᑯᐊᐳᕇᓴᑦ ᓇᒻᒥᓂᖁᑎᒋᔭᐅᔪᖅ ᐅᕝᕙᓗ ᐊᐅᓚᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 

ᐱᖁᔭᕐᔪᐊᑎᒍᑦ ᑐᑦᓯᕋᖅᓯᒪᓗᓂ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ 

ᑎᑎᕋᖅᓯᒪᔪᓂ ᐃᓚᖓᓂ 20(1)(a): 

 

b) ᐱᓕᕆᕕᐅᔪᑦ ᐅᕝᕙᓗ ᐊᐅᓚᑦᓯᔨᐅᑎᑕᐅᔪᑦ ᐱᓕᕆᕕᒃ ᓄᓇᕗᑦ ᒐᕙᒪᒃᑯᖏᓐᓂ ᐱᖁᔭᕐᔪᐊᑎᒍᑦ 

ᑐᑦᓯᕋᕈᓐᓇᕐᓗᑎᒃ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ 

ᐃᓚᖓᓂ 20(1)(a): 

 

c) ᑭᓇᑐᐃᓐᓇᖅ ᐅᕝᕙᓗ ᑲᑐᔾᔨᖃᑎᒌᑦ ᑎᑎᖅᑕᐅᓯᒪᓐᖏᑦᑐᑦ ᐃᓚᖓᓂ (a) ᐅᕝᕙᓗ (b) ᐱᖁᔭᕐᔪᐊᑎᒍᑦ 

ᐊᑐᕐᓗᓂ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ ᐃᓚᖓᓂ 

20(1)(a): 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ ᓯᕗᓂᐊᒍᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑰᓚᐅᖅᑐᑦ, 

ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᑎᑕᐅᓪᓗᑎᒃ, ᒪᓕᒋᐊᖃᖅᑎᑕᐅᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᐊᑖᒍᑦ ᐱᖁᔭᕐᒥᒃ. 

 

2. ᐱᔾᔪᑎᖓ 
 

ᐱᔾᔪᑎᖓ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᔪᑦ ᐃᓚᖓᓂ 7 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑕ ᐱᖁᔭᕐᔪᐊᖓᓐᓂ: 
 

ᐱᔾᔪᑎᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐅᑯᐊᖑᕗᑦ: 
 

(a) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᑎᓕᔭᐅᓯᒪᔪᓄᑦ ᐆᒻᒪᖅᑯᑎᓕᕆᔨᓄᑦ 

ᐋᖅᑭᑦᑕᐅᓂᐊᖅᑎᓪᓗᒋᑦ ᐊᑭᒋᔭᐅᑎᑕᐅᔪᑦ ᐊᒻᒪᓗ ᑖᒃᓰᔭᕈᑎᑦᓴᐃᑦ ᒪᓕᑦᑕᐅᓗᑎᒃ ᐃᓚᖓᓂ 11-ᒥᒃ 18-ᒧᑦ. 

(b) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᑎᓕᔭᐅᓯᒪᓐᖏᑦᑐᓄᑦ 

ᐆᒻᒪᖅᑯᑎᓕᕆᔨᓄᑦ ᐱᔾᔪᑎᖃᕐᓗᑎᒃ ᐊᐱᖅᑯᑎᐅᓯᒪᔪᓂᒃ ᒥᓂᔅᑕᖓᓄᑦ ᑲᒪᒋᔭᖃᖅᑐᒧᑦ 

ᑐᓂᔭᐅᔾᔪᑎᐅᓯᒪᓗᑎᒃ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ, ᑖᒃᓰᔭᕈᑎᑦᓴᖏᓐᓂᒃ ᐊᒻᒪᓗ ᐊᑭᖏᑕ 

ᐋᖅᑭᐅᒪᒍᑎᖏᓐᓂᒃ, 
 

(c) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᐱᔾᔪᑎᖃᖅᑐᓂᒃ 

ᓴᖅᑭᐅᒪᔪᓂᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᑎᓕᔭᐅᔾᔪᑎᒋᓯᒪᓗᓂᐅᒃ ᒥᓂᔅᑕᖓᓂᒃ ᑲᒪᒋᔭᖃᖅᑎᐅᔪᒥᒃ 

ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, 
 

(d) ᐅᖃᐅᔾᔨᒋᐊᖅᑎᐅᓗᑎᒃ ᓇᓪᓕᐊᓐᓄᑐᐃᓐᓇᖅ ᒥᓂᔅᑕᒧᑦ ᐱᔾᔪᑎᖃᕐᓗᑎᒃ ᓴᖅᑭᐅᒪᔪᓂᒃ 

ᐊᑭᒋᔭᐅᑎᑕᐅᔪᓄᑦ ᐊᑐᐃᓐᓇᐅᑎᑦᓯᓂᖏᓐᓄᑦ ᓂᐅᕕᐊᑦᓴᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ 

ᑎᓕᔭᐅᔾᔪᑎᒋᓯᒪᓗᒋᑦ ᒥᓂᔅᑕᖓᓐᓂᒃ ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᑦ, 
 

(e) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐱᖁᔭᕐᔪᐊᒥᒃ ᐱᔾᔪᑎᖃᕐᓗᑎᒃ 

ᑐᑦᓯᕋᐅᑎᐅᓯᒪᔪᓂᒃ ᒪᓕᑦᑐᒍ ᐊᑖᓃᑦᑐᖅ ᐃᓚᖓᓂ 18.1 ᐱᖁᔭᕐᔪᐊᒥ. 

 

3. ᐋᖅᑭᐅᒪᓂᖏᑦ 
 

ᕿᒥᕐᕈᔩᑦ ᑲᑎᒪᔨᓖᑦ ᐱᖓᓱᓂᒃ ᐃᓛᓐᓃᓐᓇᒃᑯᑦ ᑎᒃᑯᐊᖅᑕᐅᓯᒪᔪᓂᒃ ᑲᑎᒪᔨᓂᒃ ᐊᕐᕌᒍᓄᑦ ᐱᖓᓱᓄᑦ, 

ᐃᓱᓕᔾᔪᑎᓛᖅᑐᑦ ᔪᓚᐃ 31, 2007-ᒥ. ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᑎᒃᑯᐊᖅᓯᔨᐅᓲᖅ ᑲᑎᒪᔨᓂᒃ ᐊᒻᒪᓗ ᑎᓕᓯᓲᖑᓪᓗᓂ ᐊᑕᐅᓯᕐᒥᒃ ᑲᑎᒪᔨᓂᒃ ᕿᒥᕐᕈᔨᓄᑦ 

ᐃᒃᓯᕙᐅᑕᐅᖁᓪᓗᓂᐅᒃ. ᒫᓐᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᑯᓂᖓ ᑲᑎᒪᔨᖃᖅᑐᑦ. 
 

ᕋᐃᒪᓐ ᒨᓱ   ᑲᖏᖅᖠᓂᖅ  ᐃᒃᓯᕙᐅᑕᖅ 

ᓗᐃ ᕿᖕᓇᑐᖅ   ᐅᖅᓱᖅᑑᖅ  ᑲᑎᒪᔨ 

ᒍᐊᑕᓐ ᕋᓂ   ᐃᖃᓗᐃᑦ  ᑲᑎᒪᔨ 
 

ᑳᒃᑲᓐᓂᖓᒍᑦ, ᒥᓂᔅᑕ ᑲᒪᒋᔭᖃᖅᑐᖅ ᕿᒥᕐᕈᔩᑦ ᑲᑎᒪᔨᖏᓐᓂᒃ ᑎᒃᑯᐊᖅᓯᖃᑦᑕᕈᓐᓇᖅᑐᖅ ᒪᕐᕈᒃᑲᓐᓃᓐᓂᒃ 

ᑲᑎᒪᔨᐅᑲᐃᓐᓇᕐᓂᐊᖅᑑᓐᓂᒃ ᐊᒻᒪᓗ ᑎᑎᕋᖅᑎᒥᒃ ᑎᑎᕋᖅᓯᕙᓪᓕᐊᓂᐊᖅᑐᒥᒃ ᕿᒥᕐᕈᐃᓂᓕᒫᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑕ ᐊᒻᒪᓗ ᐸᐸᑦᑎᔨᐅᓗᓂ ᑎᑎᕋᖅᓯᒪᔪᖁᑎᓕᒫᖏᓐᓂᒃ ᐊᒻᒪᓗ ᑎᑎᖅᑲᖁᑎᖏᓐᓂᒃ. 
 

ᔫᓂ 10, 2004 ᑰᒃ ᔭᐃᓐᔅ ᑎᒃᑯᐊᖅᑕᐅᓚᐅᖅᑐᖅ ᑎᑎᕋᖅᑎᐅᓂᕐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ. ᔭᐃᓐᔅ ᖃᐅᔨᒪᔭᖃᑦᓯᐊᖅᑐᖅ ᐊᒻᒪᓗ ᐱᔪᓐᓇᕐᓂᖃᖅᑐᖅ ᐱᓕᕆᐊᖃᕈᓐᓇᓂᕐᒧᑦ 

ᑎᑎᕋᖅᑎᐅᓂᕐᒧᑦ ᑲᑎᒪᔨᓄᑦ. 
 

ᕌᔾ ᕆᑦᓇᓇᑕᓐ ᓱᓕ ᐱᓕᕆᔨᐅᑎᑕᐅᓂᐊᖅᑐᖅ ᑳᓐᑐᕌᑎᒍᑦ ᒪᓕᑦᑕᐅᓪᓗᓂ ᐃᓚᖓᓂ 8(1)(b) ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖓᓂ. ᕆᑦᓇᓇᑕᓐ ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᐅᔨᒪᔭᖃᓪᓚᕆᑦᑐᓂ ᐊᒻᒪᓗ ᖃᐅᔨᒪᔨᑕᓪᓚᕆᐅᓪᓗᓂ 

ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ ᐱᖁᔭᓕᕆᓂᕐᒧᑦ ᑐᓴᐅᒪᖃᑎᖃᕐᓂᕐᒥᒃ. 
 

ᔮᓐ ᑕᓂᕼᐃ ᐱᓕᕆᔨᑖᕆᔭᐅᓯᒪᔪᖅ ᒪᓕᑦᑐᒍ ᐃᓚᖓᓂ 8(1)(b) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐱᖁᔭᖓᓂ ᒪᓕᒐᓕᕆᔨᐅᓂᐊᕐᓗᓂ ᑖᒃᑯᓄᖓ. ᑕᓂᕼᐃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓅᖅᑐᖅ ᖃᐅᔨᒪᔭᖃᓪᓚᕆᑦᑐᓂ ᐊᒻᒪᓗ ᖃᐅᔨᒪᔨᑕᓪᓚᕆᐅᓪᓗᓂ ᐆᒻᒪᖅᑯᑎᓕᕆᓂᕐᒧᑦ 

ᒪᓕᒐᓕᕆᓂᕐᒥᒃ ᐊᒻᒪᓗ ᐱᖁᔭᓕᕆᓂᕐᒧᑦ ᑐᓴᐅᒪᖃᑎᖃᕐᓂᕐᒥᒃ. 

4. ᑮᓇᐅᔭᐃᑦ ᐊᑐᖅᑐᑦᓴᐃᑦ 
 

2006-2007-ᒥ ᑲᑎᒪᔩᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᓂᒃ ᐊᑐᖅᑐᑦᓴᖃᓚᐅᖅᑐᑦ 

$190,000.00. ᑲᑎᒪᔩᑦ ᐅᖓᑖᓅᕈᑎᖃᓚᐅᙱᑦᑐᑦ ᑮᓇᐅᔭᐃᑦ ᐊᑐᖅᑐᑦᓴᖏᑕ ᐊᕐᕌᒎᒥ. 

 

5. ᓇᐃᓈᖅᓯᒪᔪᑦ 2006-2007 ᐊᑐᓕᖁᔨᔾᔪᑎᓕᐊᒥᓃᑦ: 
 

ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ ᐅᖅᓱᐊᓗᓐᓄᑦ 

ᐊᖑᒻᒪᑎᒍᑎᒃᓴᓂᒃ ᑮᓇᐅᔭᖅᑕᖃᕈᑎᑦᓴᓄᑦ ᒫᑦᓯ 2006-ᒥ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖏᓐᓄᑦ - ᐅᓂᒃᑳᖅ 2006-01: 
 

1. ᐃᓚᖓᓂ 13 (1) ᐱᖁᔭᕐᒥ ᓇᓗᓇᐃᖅᓯᓯᒪᔪᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᓪᓗᐃᑦ 90 ᑐᖔᓂ ᐱᓚᐅᖅᑎᓪᓗᒋᑦ ᒥᓂᔅᑕᐅᑉ ᑐᒃᓯᕋᐅᑎᖓᓂᒃ 

ᐅᖃᐅᔾᔭᐅᒋᐊᕈᒪᓂᕐᒧᑦ ᒪᓕᑦᑐᒍ ᐃᓚᖓᓂ 12, ᐅᓂᒃᑳᓕᐅᕆᐊᓖᑦ ᑲᒪᒋᔭᖃᕐᑐᒧᑦ ᒥᓂᔅᑕᒧᑦ 

ᐊᑐᓕᖁᔨᔾᔪᑎᓕᐅᕐᓗᑎᒃ ᐃᒪᓐᓇ: 

a) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᓂᐊᕐᒪᖔᖅ, 
 

b) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᒋᐊᖃᙱᒻᒪᖔᖅ, ᐅᕝᕙᓗ 
 

c) ᐊᓯᖏᓐᓂᒃ ᐊᑭᖏᓐᓂᒃ ᐅᕝᕙᓗ ᑖᒃᓰᔭᕈᑎᐅᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐋᖅᑭᑦᑕᐅᔪᖃᕆᐊᖃᕐᒪᖔᖅ 
 

ᒪᓕᑦᑐᒋᑦ ᑖᒃᑯᐊ ᖁᓛᓃᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ: 

ᐅᖅᓱᐊᓗᐃᑦ ᐊᑭᖏᓐᓂᒃ ᐅᖓᒻᒪᑎᒍᑎᑦᓴᐃᑦ ᐊᑭᓕᖅᓱᖅᑕᐅᔪᑦ $0.0398 ᐊᑐᓂᑦ Kwh 

ᐊᖏᖅᑕᐅᖁᓪᓗᒋᑦ QEC-ᑯᓐᓄᑦ, ᐃᓘᓐᓇᖏᓐᓄᑦ ᐆᒻᒪᖅᑯᑎᑐᕐᓂᐅᓂᐊᖅᑐᓄᑦ ᐱᒋᐊᕐᓗᓂ ᐃᐳᕈ 

1, 2006-ᒥᒃ ᓯᑎᐱᕆ 30, 2006-ᒧᑦ. 

 

ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ 

ᐋᖅᑭᒋᐊᖅᑕᐅᖁᔨᓪᓗᑎᒃ ᐱᒋᐊᕐᓗᓂ ᐋᒃᑑᐸ 1, 2006-ᒥ ᒪᐃ 2006-ᖑᑎᓪᓗᒍ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ - ᐅᓂᒃᑳᖅ 2006-02: 
 

1. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ 

ᐊᒥᒐᖅᓯᓂᖏᑦ ᐃᐳᕈ 1, 2005-ᒥᒃ ᓯᑎᐱᕆ 30, 2006-ᒧᑦ ᐊᑭᓕᖅᑕᐅᖁᓪᓗᒍ ᓄᓇᕗᑦ 

ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓂᒃ ᐊᑭᓕᖅᓱᐃᕙᑦᑐᓄᖔᖑᙱᑦᑐᖅ ᖁᓪᓕᒃᑯᓐᓄᑦ. URRC-ᑯᑦ 

ᓈᓴᐃᓯᒪᔪᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᒥᒐᖅᓯᓂᖏᓐᓂᒃ ᐊᑭᓕᖅᑕᐅᖁᔭᐅᔪᓂᒃ $5,160,000 

ᓴᖅᑭᔮᖅᑐᖅ ᒪᓕᑦᑐᒍ ᐃᓚᒍᑕᖓᓂ G ᐃᓚᒋᓕᐅᑎᓯᒪᔪᓂ. 

2.  ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᖁᓪᓕᒃᑯᑦ ᑎᓕᔭᐅᖁᓪᓗᒋᑦ 

ᐋᖅᑭᒋᐊᕆᖁᔭᐅᓗᑎᒃ ᐆᒻᒪᖅᑯᑎᓕᕆᓂᕐᒧᑦ ᐃᓗᓕᖏᓐᓂᒃ ᐊᑭᖏᑕ ᐊᖏᕐᕋᖃᖅᑎᐅᔪᓄᑦ ᐊᒻᒪᓗ 

ᓇᒻᒥᓂᖃᖅᑎᐅᔪᓄᑦ, ᐊᑐᓕᕐᓗᓂ ᐋᒃᑑᐸ 1, 2006, ᐃᒪᐃᓕᖓᓗᑎᒃ: 

 

ᐊᖏᕐᕋᖃᖅᑎᐅᔪᑦ ᐆᒻᒪᖅᑯᑎᓄᑦ ᐊᑭᖓ  5.91% 

ᓇᒻᒥᓂᖃᖅᑎᐅᔪᓄᑦ ᐆᒻᒪᖅᑯᑎᓄᑦ ᐊᑭᖓ 5.91% 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᖁᓪᓕᒃᑯᑦ ᑎᓕᔭᐅᖁᓪᓗᒋᑦ 

ᐋᖅᑭᒋᐊᕆᖁᔭᐅᓗᑎᒃ ᐊᑭᖏᓐᓂᒃ ᐊᑐᕆᐊᕐᓂ ᖃᐅᒻᒪᖅᑯᑎᓄᑦ, ᐊᑐᓕᕐᓗᓂ ᐋᒃᑑᐸ 1, 2006, 

ᐃᒪᐃᓕᖓᓗᑎᒃ: 

 

ᐊᑐᕆᐊᓂ ᖃᐅᒻᒪᖅᑯᑎᓄᑦ    5.44% 
 

ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ 

ᐊᑕᒃᑲᓐᓂᖁᔭᐅᓪᓗᓂ ᐅᖅᓱᐊᓗᓐᓄᑦ ᐊᖑᒻᒪᑎᒍᑎᒃᓴᓂᒃ ᑮᓇᐅᔭᖅᑕᖃᕈᑎᑦᓴᓄᑦ ᓯᑎᐱᕆ 2006-ᒥ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ - ᐅᓂᒃᑳᖅ 2006-03: 
 

1. ᐃᓚᖓᓂ 13 (1) ᐱᖁᔭᕐᒥ ᓇᓗᓇᐃᖅᓯᓯᒪᔪᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᓪᓗᐃᑦ 90 ᑐᖔᓂ ᐱᓚᐅᖅᑎᓪᓗᒋᑦ ᒥᓂᔅᑕᐅᑉ ᑐᒃᓯᕋᐅᑎᖓᓂᒃ 

ᐅᖃᐅᔾᔭᐅᒋᐊᕈᒪᓂᕐᒧᑦ ᒪᓕᑦᑐᒍ ᐃᓚᖓᓂ 12, ᐅᓂᒃᑳᓕᐅᕆᐊᓖᑦ ᑲᒪᒋᔭᖃᕐᑐᒧᑦ ᒥᓂᔅᑕᒧᑦ 

ᐊᑐᓕᖁᔨᔾᔪᑎᓕᐅᕐᓗᑎᒃ ᐃᒪᓐᓇ: 

a) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᓂᐊᕐᒪᖔᖅ, 
 

b) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᒋᐊᖃᙱᒻᒪᖔᖅ, ᐅᕝᕙᓗ 
 

c) ᐊᓯᖏᓐᓂᒃ ᐊᑭᖏᓐᓂᒃ ᐅᕝᕙᓗ ᑖᒃᓰᔭᕈᑎᐅᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐋᖅᑭᑦᑕᐅᔪᖃᕆᐊᖃᕐᒪᖔᖅ 
 

ᒪᓕᑦᑐᒋᑦ ᑖᒃᑯᐊ ᖁᓛᓃᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ: 

ᒫᓐᓇᐅᔪᖅ ᐅᖅᓱᐊᓗᐃᑦ ᐊᑭᖏᓐᓂᒃ ᐅᖓᒻᒪᑎᒍᑎᑦᓴᐃᑦ ᐊᑭᓕᖅᓱᖅᑕᐅᔪᑦ $0.0398 ᐊᑐᓂᑦ Kwh 

ᐊᑕᒃᑲᓐᓂᖁᔭᐅᓪᓗᑎᒃ ᐃᓘᓐᓇᖏᓐᓄᑦ ᐆᒻᒪᖅᑯᑎᑐᕐᓂᐅᓂᐊᖅᑐᓄᑦ ᐱᒋᐊᕐᓗᓂ ᐋᒃᑑᐸ 1, 2006-

ᒥᒃ ᓄᕕᐱᕆ 30, 2006-ᒧᑦ. 

ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ ᐅᖅᓱᐊᓗᓐᓄᑦ 

ᐊᖑᒻᒪᑎᒍᑎᒃᓴᓂᒃ ᑮᓇᐅᔭᖅᑕᖃᕈᑎᑦᓴᓄᑦ ᐋᒃᑑᐸ 2006-ᒥ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖏᓐᓄᑦ - ᐅᓂᒃᑳᖅ 2007-01: 
 

1. ᐃᓚᖓᓂ 13 (1) ᐱᖁᔭᕐᒥ ᓇᓗᓇᐃᖅᓯᓯᒪᔪᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᓪᓗᐃᑦ 90 ᑐᖔᓂ ᐱᓚᐅᖅᑎᓪᓗᒋᑦ ᒥᓂᔅᑕᐅᑉ ᑐᒃᓯᕋᐅᑎᖓᓂᒃ 

ᐅᖃᐅᔾᔭᐅᒋᐊᕈᒪᓂᕐᒧᑦ ᒪᓕᑦᑐᒍ ᐃᓚᖓᓂ 12, ᐅᓂᒃᑳᓕᐅᕆᐊᓖᑦ ᑲᒪᒋᔭᖃᕐᑐᒧᑦ ᒥᓂᔅᑕᒧᑦ 

ᐊᑐᓕᖁᔨᔾᔪᑎᓕᐅᕐᓗᑎᒃ ᐃᒪᓐᓇ: 

a) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ ᐊᖏᖅᑕᐅᓂᐊᕐᒪᖔᖅ, 
 

b) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᒋᐊᖃᙱᒻᒪᖔᖅ, ᐅᕝᕙᓗ 
 

c) ᐊᓯᖏᓐᓂᒃ ᐊᑭᖏᓐᓂᒃ ᐅᕝᕙᓗ ᑖᒃᓰᔭᕈᑎᐅᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐋᖅᑭᑦᑕᐅᔪᖃᕆᐊᖃᕐᒪᖔᖅ 
 

ᒪᓕᑦᑐᒋᑦ ᑖᒃᑯᐊ ᖁᓛᓃᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ 

ᐅᖅᓱᐊᓗᐃᑦ ᐊᑭᖏᓐᓂᒃ ᐅᖓᒻᒪᑎᒍᑎᑦᓴᐃᑦ ᐊᑭᓕᖅᓱᖅᑕᐅᔪᑦ $0.0787 ᐊᑐᓂᑦ Kwh 

ᐊᖏᖅᑕᐅᖁᓪᓗᒋᑦ QEC-ᑯᓐᓄᑦ, ᐃᓘᓐᓇᖏᓐᓄᑦ ᐆᒻᒪᖅᑯᑎᑐᕐᓂᐅᓂᐊᖅᑐᓄᑦ ᐱᒋᐊᕐᓗᓂ 

ᓄᕕᐱᕆ 1, 2006-ᒥᒃ ᒫᑦᓯ 31, 2007-ᒧᑦ. 
 

2. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᒥᓂᔅᑕ ᑲᒪᒋᔭᖃᕐᑐᖅ QEC-ᑯᓐᓂᒃ 

ᐃᓱᒪᑦᓴᖅᓯᐅᑦᓯᐊᖁᓪᓗᒍ ᐱᓕᕆᖃᑎᖃᖅᐸᓪᓕᐊᓂᕐᒥᒃ ᒐᕙᒪᑐᖃᒃᑯᓐᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ 

ᒪᑭᑕᔾᔪᑕᐅᒍᓐᓇᖅᑐᓂᒃ ᐊᑯᓂᐅᔪᒧᑦ ᐆᒻᒪᖅᑯᑎᓕᐅᖃᑦᑕᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ ᓄᓇᕗᒻᒧᑦ. 
 

3. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᑐᑭᓕᐅᕆᓂᕐᒧᑦ ᐊᒻᒪᓗ 

ᐋᖅᑭᐅᒪᓂᖏᓐᓂᒃ ᐊᑐᓕᖅᑎᑦᓯᓂᕐᒧᑦ ᐋᖅᑭᑦᓱᕆᐊᖅᑕᐅᓯᒪᔪᖅ ᐅᖅᓱᐊᓗᐃᑦ ᐊᑭᖏᓐᓂᒃ 

ᐊᖑᒻᒪᑎᒍᑎᒧᑦ ᑐᓂᔭᐅᖃᑦᑕᕆᐊᖃᕐᓂᖓᓂᒃ ᑭᖑᕙᕐᓯᒪᙱᓪᓗᓂ ᐱᕕᖃᖅᑎᑕᐅᑦᓯᐊᕈᓐᓇᖁᓪᓗᒋᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᑭᒡᓕᒋᓂᐊᖅᑕᖏᓐᓂᒃ 

ᐋᖅᑭᑦᓱᕆᐊᖅᑕᐅᓯᒪᔪᖅ ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎ ᐃᓚᒋᓕᐅᔾᔭᐅᓂᐊᖅᑎᓪᓗᒍ 

ᐅᑭᐊᑦᓵᒥ ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎᑦᓴᓂᒃ ᑐᒃᓯᕋᐅᑎᖓᓄᑦ. 
 

4. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ QEC-ᑯᑦ ᑲᒪᒋᔭᖃᖁᓪᓗᒋᑦ 

ᓈᒻᒪᒃᑲᓗᐊᕐᒪᖔᖅ ᖃᐅᔨᓴᕐᓗᑎᒃ ᐊᑐᖃᑦᑕᕐᓂᖏᑦ ᐊᑕᐅᓯᑐᐊᕐᒥᒃ ᐅᖅᓱᐊᓗᐃᑦ ᐊᑭᖏᓐᓂᒃ 

ᐊᖑᒻᒪᑎᒍᑎᒥᒃ ᐃᓘᓐᓇᖏᓐᓄᑦ ᓄᓇᓕᓐᓄᑦ, ᐊᑕᐅᑦᓯᒃᑯᑦ ᑐᑭᓕᐅᖅᑕᐅᕙᓪᓕᐊᑎᓪᓗᒍ ᐊᒻᒪᓗ 

ᐋᖅᑭᐅᒪᓂᖓ ᐊᑐᓕᖅᑎᑕᐅᓂᐊᖅᑎᓪᓗᒍ ᐱᔾᔪᑎᒋᓪᓗᒍ ᐋᖅᑭᑦᓱᕆᐊᖅᑕᐅᓯᒪᔪᖅ ᐅᖅᓱᐊᓗᐃᑦ 

ᐊᑭᖏᓐᓂᒃ ᐊᖑᒻᒪᑎᒍᑎ. 
 

5.  ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ QEC-ᑯᑦ ᑲᒪᖁᔭᐅᓪᓗᑎᒃ 

ᐊᑑᑎᖃᑦᓯᐊᕋᓗᐊᕐᒪᖔᖅ ᐊᒻᒪᓗ ᑐᑭᖃᑦᓯᐊᕋᓗᐊᕐᒪᖔᖅ ᐊᕐᕌᒍᑕᒫᑦ ᐅᖅᓱᐊᓗᐃᑦ ᐊᑭᖏᓐᓄᑦ 

ᐊᖑᒻᒪᑎᒍᑎ ᑐᑭᓕᐅᖅᑕᐅᕙᓪᓕᐊᑎᓪᓗᒍ ᐊᒻᒪᓗ ᐋᖅᑭᐅᒪᓂᖓ ᐊᑐᓕᖅᑎᑕᐅᓂᐊᖅᑎᓪᓗᒍ 

ᐱᔾᔪᑎᒋᓪᓗᒍ ᐋᖅᑭᑦᓱᕆᐊᖅᑕᐅᓯᒪᔪᖅ ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎ. 

6. ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

(CAMPUT) 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᔪᓯᒍᑎᖃᓚᐅᖅᑐᑦ ᐃᓚᒋᔭᐅᖃᑕᐅᓂᕐᒧᑦ CAMPUT-

ᑯᓐᓄᑦ 2006-2007-ᒥ. ᐃᓚᒋᔭᐅᖃᑕᐅᔪᑦ CAMPUT-ᑯᓐᓄᑦ ᑭᒡᒐᖅᑐᐃᔪᑦ ᑲᑎᒪᔨᓕᒫᓂᒃ ᖁᓕᓂᒃ 

ᖃᓪᓗᓈᓂ ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᑲᓇᑕᒥ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓃᖔᖅᓯᒪᔪᓂᒃ. 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᐸᖃᑦᑕᖅᑐᑦ CAMPUT ᐃᓕᓐᓂᐊᖅᓯᓐᓈᑦ 

ᑲᑎᒪᕐᔪᐊᕐᓂᖓᓄᑦ ᐃᓕᑉᐸᓪᓕᐊᖏᓐᓇᕈᑎᒋᒍᒪᓪᓗᒍ. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᒪᓕᒐᓕᐅᖅᑎᓄᑦ, 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔩᑦ ᑭᒡᒐᖅᑐᐃᔨᖏᓐᓂᒃ, ᒐᕙᒪᒃᑯᓐᓃᖔᖅᑐᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᐅᖃᖃᑎᒌᒋᐊᖅᑐᖅᑐᑎᒃ ᐱᒻᒪᕆᐅᒋᔭᖏᓐᓂᒃ. ᑕᕝᕙᓂ ᐊᕐᕌᒍᒥ ᑲᑎᒪᕐᔪᐊᕐᓂᖅ ᐋᑐᕚᒦᓚᐅᖅᑐᖅ ᐊᒻᒪᓗ 

ᐅᐸᑦᑐᐃᓐᓇᐅᓯᒪᓚᐅᖅᑐᑦ ᐆᒻᒪᖅᑯᑎᓕᕆᔩᑦ ᐊᒻᒪᓗ ᒪᓕᒐᓕᐅᖅᑏᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ ᐊᒻᒪᓗ ᑲᑎᒪᔩᑦ ᑎᑎᕋᖅᑎᖓᓄᑦ. ᖁᓪᓕᒃᑯᑦ 

ᑭᒡᒐᖅᑐᐃᔨᖃᓚᐅᕐᒥᔪᑦ ᑲᑎᒪᕐᔪᐊᖅᑐᓂ ᓯᕗᓪᓕᖅᐹᑦᓯᐊᒥ; ᑲᑎᒪᔩᑦ ᐃᓱᒪᔪᑦ ᖁᓪᓕᒃᑯᑦ 

ᐃᓚᐅᖃᑕᐅᖏᓐᓇᖃᑦᑕᓕᖁᑦᓱᒋᑦ ᐊᕐᕌᒍᑕᒫᑦ ᐃᓕᓐᓂᐊᖅᓯᓐᓈᑦ ᑲᑎᒪᕐᔪᐊᕐᓂᕆᕙᑦᑕᖏᓐᓄᑦ. 
 

URRC-ᑯᑦ ᐅᐸᑉᐸᑦᑐᑦ CAMPUT ᐊᕐᕌᒍᑕᒫᖅᓯᐅᑎᖓᓄᑦ ᑲᑎᒪᕐᔪᐊᕐᓂᖓᓄᑦ ᐊᕐᕌᒍᑕᒫᑦ. ᑲᑎᒪᕐᔪᐊᕐᓂᖅ 

ᑲᑎᒍᑕᐅᕙᑦᑐᖅ ᐃᓚᒋᔭᐅᔾᔪᑎᓕᓐᓂᒃ ᑲᑎᒪᔨᓄᑦ ᑲᓇᑕᓕᒫᒥ ᐅᖃᖃᑎᒌᒋᐊᖅᑐᖅᑐᑎᒃ ᓴᖅᑭᐅᒪᔪᓂᒃ 

ᐊᒻᒪᓗ ᐃᓱᒫᓘᑎᐅᔪᓂᒃ ᐊᑦᑐᐃᓂᖃᖅᐸᑦᑐᓂᒃ ᐱᖁᔭᓕᕆᔨᓄᑦ. ᑭᒡᒐᖅᑐᐃᔩᑦ ᐃᓘᓐᓇᖏᓐᓂᒃ ᑲᑎᒪᔨᓂᒃ 

ᐅᐸᑦᓯᒪᓚᐅᖅᑐᑦ ᑲᑎᒪᕐᔪᐊᑎᓪᓗᒋᑦ ᓂᐅ ᐳᕋᓐᓯᕕᒃᒥ. URRC-ᑯᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ. 
 

7. ᑕᑯᒋᐊᕐᓂᖅ 2006-2007-ᒧᑦ 
 

2006-2007 ᐊᕐᕌᒍᖏᓐᓂ URRC-ᑯᑦ ᐱᔭᕇᖅᓯᓚᐅᖅᑐᑦ ᑎᒥᖁᑎᖏᓐᓂᒃ ᕿᒥᕐᕈᐃᓂᕐᒥᒃ. 

ᕿᒥᕐᕈᐃᑎᓪᓗᒋᑦ ᖃᐅᔨᒋᐊᖅᑕᐅᓚᐅᖅᑐᑦ ᐃᓱᒫᓘᑕᐅᖃᑦᑕᖅᓯᒪᔪᑦ ᑭᒃᑯᑐᐃᓐᓇᕐᓄᑦ 04-05-ᒥ ᐆᒻᒪᖅᑯᑏᑦ 

ᐊᑭᖏᓐᓂᒃ ᐋᖅᑭᒋᐊᕆᖁᔨᓂᕐᒧᑦ ᑐᒃᓯᕋᐅᑎᓕᕆᑎᓪᓗᒋᑦ, ᐃᓱᒫᓘᑕᐅᓯᒪᔪᑦ ᐅᖃᐅᓯᐅᖃᑦᑕᖅᓯᒪᔪᑦ 

ᐃᓚᐅᖃᑕᐅᕙᑦᑐᓄᑦ ᑎᒥᐅᔪᓄᑦ ᐊᒻᒪᓗ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ. ᑲᑎᒪᔩᑦ ᕿᒥᕐᕈᐃᓚᐅᕐᒥᔪᑦ 

ᐱᖁᔭᖓᓂᒃ ᑐᕌᒐᖃᖅᑐᑎᒃ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᖃᓄᖅ ᐊᐅᓚᑕᐅᖃᑦᑕᕐᓂᖏᓐᓂᒃ ᑲᑎᒪᔩᑦ. 
 

ᕿᒥᕐᕈᐃᓚᐅᖅᑎᓪᓗᒋᑦ ᓴᖅᑭᓚᕿᒍᑕᐅᓯᒪᔪᖅ ᑲᑎᒪᔩᑦ ᐊᑐᐊᒐᖏᑦ ᐱᓕᕆᔾᔪᓯᖏᓐᓄᑦ 

ᒪᓕᑉᐸᑦᑕᖏᓐᓄᓪᓗ ᐊᒻᒪᓗ ᐊᑭᖏᓐᓂᒃ ᐋᖅᑭᑦᓯᒐᓱᐊᖃᑦᑕᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ ᑐᕌᕐᓂᐊᓕᖅᑐᑦ 

ᐱᖁᔭᑦᓴᒧᑦ ᑐᒃᓯᕋᐅᑎᓕᐅᕐᓗᑎᒃ ᑲᒪᒍᑕᐅᒐᔭᖅᑐᒥᒃ ᐃᓱᒫᓘᑕᐅᓯᒪᔪᓂᒃ ᐱᖁᔭᕐᓂ 07-08 ᐊᕐᕌᒍᖓᓂ. 
 

8. ᓯᕗᓂᑦᓴᑎᓐᓄᑦ ᑕᑯᒋᐊᕐᓂᖅ 2007-2008-  
 

ᑲᑎᒪᔩᑦ ᒫᓐᓇ ᕿᒥᕐᕈᐃᕙᓪᓕᐊᔪᑦ ᑐᒃᓯᕋᐅᑎᓕᐊᒥᓂᖓᓂᒃ ᖁᓪᓕᒃᑯᑦ ᐅᖅᓱᐊᓗᐃᑦ ᐊᑭᖏᓐᓂᒃ 

ᐊᖑᒻᒪᑎᒍᑎᑦᓴᒥᒃ ᑐᓂᔭᐅᓚᐅᖅᓯᒪᔪᖅ ᒫᑦᓯ 2, 2006. ᑲᑎᒪᔩᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ 

ᐅᑕᖅᑭᓂᖏᓐᓂᒃ ᐊᖑᒻᒪᑎᒍᑎᑦᓴᓂᒃ ᐋᖅᑭᑦᓯᑲᐃᓐᓇᖅᓯᒪᖁᓪᓗᒍ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᓐᓂᒃ 

ᓄᖅᑲᖓᑲᐃᓐᓇᕐᓂᐊᖏᒻᒪᑦ ᓄᐊᑕᐅᕙᓪᓕᐊᓂᖏᑦ ᐊᑭᓕᖅᓱᖅᑕᐅᕙᓪᓕᐊᔪᑦ ᑐᑦᓯᕋᐅᑎ ᕿᒥᕐᕈᔭᐅᓂᖓᓂ. 

ᑲᑎᒪᔩᑦ ᓂᕆᐅᑦᑐᑦ ᑐᓂᓯᓛᕐᓂᕐᒥᓂᒃ ᐅᓂᒃᑳᓕᐊᒥᒃ ᑕᒪᑐᒧᖓ ᒪᐃ 30, 2007-ᒥ ᐅᕝᕙᓗ ᓯᕗᕐᖓᓂ 

ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᖏᓐᓄᑦ. 

ᐃᓚᒋᔭᐅᓪᓗᓂ URRC-ᑯᑦ ᐃᓕᓐᓂᐊᖅᐸᓪᓕᐊᖏᓐᓇᕈᒪᓂᖏᓐᓄᑦ, ᑲᑎᒪᔩᑦ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 

ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂᒃ (ATIPP) ᐱᓕᒻᒪᑦᓴᒍᑎᖃᕐᓂᐊᖅᑐᑦ. 

ᐃᓕᓐᓂᐊᖅᑎᑦᓯᓛᖅᑐᖅ ᐊᐅᓚᑦᓯᔨᖓᑦ ATIPP-ᓕᕆᓂᕐᒧᑦ ᒐᕙᒪᓕᕆᔨᒃᑯᓐᓂ. ᐊᐅᓚᑦᓯᔨ ᐊᖏᖅᓯᒪᔪᖅ 

ᐱᓕᒻᒪᑦᓴᐃᒍᓐᓇᓂᐊᖅᑐᓂ ᑲᑎᒪᔨᓂᒃ ᐃᖃᓗᓐᓃᓐᓂᖏᓐᓂ ᐱᔭᕇᖅᓯᒋᐊᖅᑐᖅᓯᒪᑎᓪᓗᒋᑦ ᐅᖅᓱᐊᓗᐃᑦ 

ᐊᑭᖏᓐᓄᑦ ᐊᖑᒻᒪᑎᒍᑎᑦᓴᓕᕆᓂᕐᒧᑦ ᐅᓂᒃᑳᒥᒃ. 
 

ᐊᕐᕌᒎᓂᐊᖅᑐᒥ ᑲᑎᒪᔩᑦ ᓂᕆᐅᑦᑐᑦ ᐊᔾᔨᒌᖏᑦᑐᓂᒃ ᖃᐅᔨᓴᕈᑎᐅᓂᐊᖅᑐᓂᒃ ᖁᓪᓕᒃᑯᓐᓄᑦ 

ᓴᖅᑭᓚᕿᓯᒪᔪᓂᒃ ᑭᖑᓪᓕᖅᐹᒥ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒋᓚᐅᖅᑕᖓᓂᒃ. 

ᑕᒪᒃᑯᐊ ᖃᐅᔨᓴᕐᓂᐅᓂᐊᖅᑐᑦ; ᐊᑭᖏᓐᓂᒃ ᐊᔾᔨᒌᓕᖅᑎᑦᓯᐸᓪᓕᐊᓂᖅ, ᐊᑭᖏᑦ ᐱᔨᑦᓯᕋᐅᑎᖃᕐᓂᕐᒧᑦ, 

ᑭᒡᓕᓕᐅᕆᓂᖅ ᑐᕌᒐᐅᒐᔭᖅᑐᓂᒃ, ᓯᕗᓂᑦᓴᑎᓐᓂ ᓯᖁᑦᑎᕆᖃᑦᑕᕐᓂᖅ ᐊᒻᒪᓗ ᐃᓂᒥᓂᖓᓂᒃ 

ᓴᓗᒻᒪᖅᓴᐃᓂᖅ ᓂᕆᐅᒋᔭᐅᔪᑦ ᐱᔭᕇᖅᑕᐅᓛᕐᓂᖏᓐᓂᒃ ᐊᒻᒪᓗ ᐃᓚᒋᔭᐅᓕᕐᓂᐊᖅᑐᑦ ᐱᔾᔪᑎᖏᓐᓄᑦ 

ᐊᒻᒪᓗ ᐃᑲᔪᖅᓯᒍᑎᐅᕙᓪᓗᑎᒃ ᓯᕗᓂᑦᓴᑎᓐᓂ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᓄᑦ. 

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ (CAMPUT) 
 

ᐃᒃᓯᕙᐅᑕᖓ, ᑲᑎᒪᔩᑦ ᐊᒻᒪᓗ ᑎᑎᕋᖅᑎᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᐸᓛᖅᑐᑦ 

CAMPUT ᐊᕐᕌᒍᑕᒫᖅᓯᐅᑎᖓᓄᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᕐᔪᐊᕐᓂᖓᓄᑦ ᑲᑎᒪᔩᑦ 

ᐃᓕᑉᐸᓪᓕᐊᒍᓐᓇᖁᓪᓗᒋᑦ. ᑕᕝᕙᓂ ᐊᕐᕌᒍᒥ ᑲᑎᒪᕐᔪᐊᓛᖅᑐᑦ ᑭᓘᓇ, ᐳᕆᑎᔅ ᑲᓚᒻᐱᐊᒥ ᐃᐳᕈ 29-ᒥᒃ 

ᒪᐃ 3-ᒧᑦ, 2007. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᐊᑐᐊᒐᓕᐅᖅᑎᓄᑦ, ᐆᒻᒪᖅᑯᑎᓕᕆᔨᓄᑦ 

ᑲᓇᑕᒥᐅᑕᕐᓄᑦ, ᒥᐊᓕᒐᐃᑦ ᓄᓇᖓᓐᓂᒥᐅᓄᑦ ᐊᒻᒪᓗ ᒪᒃᓯᑯᒥᐅᓄᑦ ᐅᖃᖃᑎᒌᒍᓐᓇᖁᓪᓗᖏᑦ 

ᓴᖅᑭᐅᒪᔪᓂᒃ ᐃᓱᒫᓘᑕᐅᔪᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᒑᓴᓖᓕᕆᓂᕐᒧᑦ ᓂᐅᕐᕈᑎᖃᖃᑦᑕᕐᓂᕐᒧᑦ. 

ᑐᑭᓯᕚᓪᓕᕐᓇᖅᐸᑦᑐᖅ ᐊᒻᒪᓗ ᐅᐸᑦᑕᐅᑦᓯᐊᖅᐸᑦᑐᑎᒃ ᑲᑎᒪᕐᔪᐊᖅᑐᑦ; ᐅᐸᑦᑕᐅᒋᐊᖃᓪᓚᕆᑦᑐᑦ 

ᐊᑐᐊᒐᓕᕆᔨᓄᑦ, ᐆᒻᒪᖅᑯᑎᓕᕆᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐃᓚᐅᖃᑕᐅᕕᐅᒋᐊᖃᖅᑐᑎᒃ. 
 

CAMPUT-ᑯᓐᓄᑦ ᐃᓚᒋᔭᐅᖃᑕᐅᓪᓗᓂ ᐃᓕᑉᐸᓪᓕᐊᓂᖏᓐᓄᑦ ᐃᓚᒋᔭᐅᖃᑕᐅᔪᓄᑦ ᑲᑎᒪᔨᖏᓐᓄᑦ 

ᐅᓪᓗᖅᓯᐅᑎᓂ ᐋᖅᑭᑦᓯᓯᒪᔪᑦ ᐊᔾᔨᒌᙱᑦᑐᓂᒃ ᑲᑎᒪᕐᔪᐊᖅᑐᓄᑦ ᐅᐸᓂᐊᖅᑐᑎᒃ, ᐱᓕᒻᒪᑦᓴᓂᕐᒧᑦ 

ᐃᓕᓐᓂᐊᕈᑎᓂᒃ ᐊᒻᒪᓗ ᑲᑎᒪᓂᐅᔪᓂᒃ ᑕᕝᕙᓂ ᐊᕐᕌᒍᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᒍᒪᖃᑦᑕᓂᐊᖅᑐᑦ ᐃᓕᓐᓂᐊᕈᑎᖃᖅᑎᓪᓗᒋᑦ CAMPUT-ᑯᑦ 

ᑕᕝᕙᓂ ᐊᕐᕌᒎᓂᐊᖅᑐᒥ. 

 

 

ᑭᒡᒐᑐᖅᑐᒋᑦ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 
ᐊᔾᔨᓪᓚᑦᑖᖓ ᐊᑎᓕᐅᖅᑕᐅᓯᒪᔪᖅ ᐆᒧᖓ 

 

      ᐅᓪᓗᖓ ᒪᐃ 14, 2007 

      ᕋᐃᒪᓐ ᒨᓱ, ᐃᒃᓯᕙᐅᑕᖅ 


